20190404 Rusong Randy
Viktor Nonong Medrano

Malimit sa umaga sa kapihang Istarbaks sa Isla Lulu,
nakaupo si Rusong Randy. Nabanggit ko na siya. Siya
yaong tatay ay galing sa Samara Oblast sa Rusya, at ang
nanay ay galing sa Unggarya. Sabi niyang ang pamilya
niya'y may sariling wikang pinaghaluhalo ang Aleman,
Ruso, at Unggaryano. Malimit siyang magbasa ng Der
Spiegel sa Aleman sa Web. Si Randy ay mukhang si
Castro ng Cuba o si Santa Claus. May balbas siy4, at
medyo singkit. Akala ko'y Métis ng Canada siyang may
lahing Amerindiyo. Ruso pald. Ang tatay daw niya'y
marunong nang 11 wikang Eslabo. Nitong umaga, nakita
niyang nagbabasa ak6 ng Pransés na librong Fondation et
Empire ni Isaac Asimov. Biro niya'y "Palipad na ang
rocket mo!" Sabi niya'y mas gust6 niya ang mga sulat ni
Isaac Asimov tungkol sa mga agham, mga katotohanan.
Sabi kong mas gust6 ko ang mga siyénsiyang piksiyon ni
Isaac Asimov. Parang hindi niya gusténg mag-inglés sa
akin. Gust6 niya ang mga wikang Latino yata. Matalino
siya, sa tingin ko.

